
-TRIBUNE LIBRE 

uda elebakarrei bai 
Euskal Herriko 25 Udalek, jaklna 

denez, euskal elebakartasunean 
ari izatea erabaki dute. Hobeki 
esanda, euskal lurraldetasuna 
hautatu dute ; "lurraldetasun" hitza 
Beljikan edo Suitzan hartu ohi den 
adieran hartur ik : ofizialtasuna 
hizkuntza berorri dagokio bakarrik, 
Antwerpen-en nederlandera edo 
Geneve-n frantsesa dauden egoera 
euskarak hartuz. 

"Gehiegikeria" hauek, noski, 
gaitzi gertatzen zaizkie euskararen 
etsaiei ; edo, okerrago dena, beti-
daniko gure alienazioa dela bide, 
"abertzale" batzu ere asaldatu egiten 
dira : "nora eraman nahi ote gaituzte 
ero horiek ? Europa-ri buruz ari 
garela, eta gu horretan ?". 

Hots, "Europa-ri buruz" goazela-
ta, hain zuzen, Europako berri 
jakitea on da. Eta "lurraldetasun" 
horretaz ere bai. 

Hizkuntz borrokak direla-ta, 
herri gutxik dauka kondaira mami-
tsuagorik Suomi-Finland-ek baino. 
Joan den mende-bukaera arte 
suezieraz eskolatua, gurekin bate-
ratsu altxatu du "suomi-era" hiz 
kuntza nazionala (Hiztegi Batu 
ofiziala 1951-koa da) ; eta bertako 

burgesia sueziarra zelako, hain 
zuzen, ez dago munduan suezlar 
gutxiengo hori baino hobeki zain-
duagorik (nahiz, gau r egun, 
Suomiko sueziarrak % 6 besterik ez 
izan). Hitz batez, hizkuntz elebita-
sunik "moderatuena" dago Suomin. 
Askoz gogorkiago joka tu dute , 
adibidez, flandretarrek Beljikan edo 
Quebec-tarrek Kanadan. 

Halaz ere, eta nahiz Estatuaren 
mailako instituzioetan sueziarrek 
hizkuntz eskubide asko atxeki, 
udalerriaren mailan elebakar-
tasuna aurrera doa. Suezierazko 
elebekartasuna, batetik, leku gutxi-
tan gaur (Aaland uharteak kenduz 
gero, batez ere) ; eta suomierazko 
elebakartasuna askotan, gehiene-
tan. 

Zein da gaur, zehazki, lurraldeta-
sun (edo elebakartasun) horren 
egoera Suomin ? Hona zifrak : 

Suomiera hu tsez ari diren 
udalak : 399 - Sueziera hutsez ari 
diren udalak : 26 (10 lehorrean eta 
16 Aaland uharteetan). 

Guztira gaur 464 udal daudenez 
gero, hauxe da ondorioa : gaur egun 
Suomin udalen % 92 ari direla 
e l e b a k a r t a s u n e a n . Eta berriro 
esango dut : Suomitarrek beste 
gehienak baino "biguinago" jokatu 
dute... 

Helsinkin ere errotik aldatu da 
egoera : 1870an % 25,9 besterik ez 
bazegoen ere suomieraz mintzo 
zenik, gaur egun % 89,5 dira 
suomieradunak. . . Buelta ederra 
emana! 

Hori bakarrik ez, dauden bi 
telebista-kateak suomieraz ari dira 
ia-ia hutsez : suezleraren partea 
% 3,5 besterik ez izaki! 

Hauek dira "Europan" ikusten eta 
gertatzen diren gauzak. 

Salbuespen bat, bakarra : Irlan-
dakoa. Norekin gonbaratuko dugu 
guk geure burua ? Nazio-hizkuntza 
askatasuna lorturik ere galdu duen 
bakarrarekin ? 

Euskaldun udal elebakar horiek, 
ziur nago ni bederen, profetikoak 
dira, geroaren zantzu ederra dira. 
Eta oraindik ere lurraldetasunaz 
ikaratzen diren horiek, bada. . . 
bertago daude kolonialismotik eta 
Afrikatik, Europa berritik baino. 

